
PUNTUAL SOLICIT - A POR a ' 

"A modificación urbanística tamén se xustificaba na necesidade de novas zonas verdes para 
dotar ao casco urbano de Redondela. Por outra banda, tal como se indica na memoria de 
modificación puntual, a urbanización prevista precisará da rede de pluviais e fecais pero 
indícase que ambas irán á conexión coa rede municipal na rotonda de conexión. Polo tanto, 
solicitamos a comparecencia do concelleiro de Medio Ambiente no vindeiro pleno ordinario 
para que dea as explicacións oportunas acerca da capacidade do actual sistema de saneamento 
de Redondela, acerca da afirmación da memoria de modificación de que "En el ayuntamiento de 
Redondela no existe red separativa de aguas residuales y pluviales" e acerca da necesidade de 
zonas verdes artificiais no casco urbano de Redondela, así como os criterios e planificación para 
o seu establecemento nos vindeiros anos." 

Intervención 

O concelleiro ÁLVAREZ BALLESTEROS di que o sistema de saneamento é suficiente e ogallá 
quedara pequeno porque querería dicir que Redondela medra. Habería zonas verdes privadas e 
públicas. 

O concelleiro BLANCO PÉREZ di que non cree que o saneamento sexa suficiente a xulgar por 
como está a zona cando hai grandes chuvias e ao existir edificacións o problema se agravaría. 
O concelleiro ÁLVAREZ BALLESTEROS di que non vai a haber máis ou menos auga porque se 
desenrole a zona. 

4.3.3.4 COMPARECENCIA DA CONCELLEIRA DE FACENDA SOBRE A MODIFICACIÓN 
PUNTUAL SOLICITADA POR AER 
”Tamén xustifican esta modificación na necesidade de dotar a Redondela dunha grande área 
comercial como xerador de ostos de traballo. Polo tanto, solicitamos a com arecencia daP 
concelleira de Facenda e Desenvolvemento Local no vindeiro pleno ordinario para que dea as 
explicacións oportunas acerca da intención do goberno local de facilitar a construción dunha 
grande área comercial no casco urbano de Redondela así como os plans do goberno local para a 
promoción e dinamización do pequeno comercio e hostalería local e as medidas para evitar a 
destrución de postos de traballo no concello de Redondela." 
Intervención 

A concelleira ALONSO ALONSO di que é un tema complexo que require o consenso de todos e 
non queren tomar ningunha medida que prexudique ao comercio local. Levan tomadas moitas 
medidas para a reactivación das acüvidades locais e dinamización do comercio. Considera que o 
emprego non se crea por decreto e que en sitios como Pontevedra funciona o centro comercial 
aberto pero hai que por as bases necesarias para que funcione. Expón unha serie de iniciativas 
que poderían por en marcha neste sentido. 

Dado o avanzado da hora, e ao abeiro do artigo 87 do Real Decreto 2568/1986 de 28 de 
novembro polo que se aprobou o Regulamento de Organización, Funcionamento e Réxime 
Xurídico das Corporacións Locais, a Presidencia levanta a sesión, sendo as vinte e catro horas da 
data indicada no encabezamento, de todo o que, se estende a presente acta, da que, como 
Secretaria, dou fe.- 

ACTA 21/2013 

SESIÓN ORDINARIA CELEBRADA POLO PLENO DO CONCELLO O DÍA 26 DE 
DECEMBRO DE 2013



ORDE DO DÍA 
1 APROBACIÓN, DE SER O CASO, DA ACTA DA SESIÓN ANTERIOR 
2 DAR CONTA DOS EXPEDIENTES DE MODIFICACIÓN DE CRÉDITO 
3 DAR CONTA DO CUMPRIMENTO DA ESTABILIDADE ORZAMENT ARIA E A REGRA DE 
GASTO NO 3° TRIMESTRE DO ANO 2013 
4 AUTORIZACIÓN DO AUMENTO DA CONT ÍA GLOBAL DAS GRATIFICACIÓNS POR 
SERVIZOS EXTRAORDINARIOS. 
5 APROBACIÓN DA IMPOSICIÓN DA TAXA POLA ORDENANZA FISCAL REGULADORA DA TAXA POLA UTILIZACIÓN TEMPORAL PRIVATIVA OU APROVEITAMENTO 
ESPECIAL DE EDIFICIOS, LOCAIS E INSTALACIÓNS MUNICIPAIS DO CONCELLO DE 
REDONDELA, ASÍ COMO A SÚA ORDENACIÓN 
6 MODIFICACIÓN DA ORDENANZA FISCAL REGULADORA DA TAXA DE CEMITERIO 
MUNICIPAL 
7 MODIFICACIÓN DO PREZO PÚBLICO POLA PRESTACIÓN DE ENSINANZAS ESPECIAIS 
E OUTRAS ACTIVIDADES EN ESTABLECEMENTOS MUNICIPAIS 
8 APROBACIÓN DO PREZO PÚBLICO DE AXUDAS DO SAF (SERVIZO DE AXUDA NO 
FOGAR) E DERROGACIÓN DA ORDENANZA FISCAL REGULADORA DA TAXA POR 
PRESTACIÓN DE SERVIZOS DE AXUDA NO FOGAR NO CONCELLO DE REDONDELA. 
9 APROBACIÓN INICIAL DO REGULAMENTO DO CEMITERIO MUNICIPAL DE MAÑÓ. 
1o APROBACIÓN INICIAL DO REGULAMENTO Do SERVIZO DE AXUDA NO FOGAR 
(SAF) 

11 APROBACIÓN DO III PLAN PARA A IGUALDADE ENTRE MULLERES E HOMES DO 
CONCELLO DE REDONDELA. 
12 ACTIVIDADES DE CONTROL DE PLENO: 
12.1 DAR CONTA RESOLUCIÓNS DA ALCALDÍA 
12.2 MOCIÓNS 
12.2.1 MOCIÓN DO GRUPO MUNICIPAL DO B.N.G. SOBRE A GARANTÍA DO 
SUBMINISTRO ELÉCTRICO As PERSOAS SEN RECURSOS 
12.2.2 MOCIÓN DO GRUPO MUNICIPAL B.N.G. SOBRE A ELIMINACIÓN DAS LIÑAS DE 
ALTA E MEDIA TENSIÓN EN MONTE PENIDE 
12.2.3 MOCIÓN DO GRUPO MUNICIPAL A.E.R. SOBRE OS TRABALLOS NOCTURNOS NAS 
OBRAS DO AVE. 
12.2.4 MOCIÓN DO GRUPO MUNICIPAL A.E.R. SOBRE CONTRATOS DO CONCELLO 
12.3 SOLICITUDE DE COMPARECENCIA 
12.4 ROGOS E PREGUNTAS 
Constitúese o pleno do Concello de Redondela en sesión ordinaria, na casa Concello, ás vinte 
horas do día vinte e seis de decembro de dous mil trece. 
Preside a sesión o alcalde, Javier Bas Corugeira e, conforme á convocatoria, asisten tódolos/ as 
concelleiros/ as: Miguel Ángel Álvarez Ballesteros, Julio Carlos Alonso Monteagudo, María 
Teresa París Blanco, Ana María Alonso Alonso, Jesús Crespo López, María José Barciela Barros, 
Erminda Quelle Fernández, Arturo González Barbeito, Cándido Vilaboa Figueroa, Eduardo José 
Reguera Ocampo, Luís Alberto Orge Míguez, Digna Rosa Rivas Gómez, Antonio Cabaleiro 
Millares, Leticia González Guisande, Leonardo Cabaleiro Couñago, Antonio Vázquez Saco, José 
García Míguez, Cecilia Pérez Orge, Xoan Carlos González Campo e Alfonso Blanco Pérez.



Folio . 

Serie A N.° 1179838 
Asiste tamén o interv 
a secretaria xeral accidenta 

INCIDENCIAS.- 
Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero. 
A Presidencia declara aberta a sesión, en primeira convocatoria, procedéndose a tratar os puntos 
da orde do día.- 
1.- APROBACIÓN, SE PROCEDE, DA ACTA DA ÚLTIMA SESIÓN 
Dada conta do borrador da acta núm. 20 da sesión celebrada con carácter ordinario o día 28 de 
novembro de 2013, o pleno do Concello, en votación ordinaria e por unanimidade dos/ as 
concelleiros/ as, sendo vinte e un votos a favor (10 do PP, 8 do PsdeG-PSOE, 2 do BNG e I de 
AER), prestoulle a súa aprobación, sen formular reparo algún.- 
2.- DAR CONTA DE EXPEDIENTES DE MODIFICACIÓN DE CRÉDITO.- 
Dada conta dos seguintes expedientes administrativos de modificación de crédito: 
Expediente MC 33-2013 tc 17-13 mediante transferencias de créditos por importe de 41.122,62 
euros, aprobada por Resolución da Alcaldía de data 21.11.2013. 
Expediente MC 34-2013 tc 18-13 mediante transferencias de créditos por importe de 57.822,18 
euros, aprobada por Resolución da Alcaldía de data 03.12.2013 
Expediente MC 35-2013 tc 19-13 mediante transferencias de créditos por importe de 200.000,00 
euros, aprobada por Resolución da Alcaldía de data 12.12.2013 
Expediente MC 36-2013 gc 11-13 mediante transferencias de créditos por importe de 63.344,33 
euros, aprobada por Resolución da Alcaldia de data 13.12.2013 
O Concello pleno queda informado dos expedientes administrativos de modificación de crédito, 
anteriormente relacionados. 

3. DAR CONTA DO CUMPRIMENTO DA ESTABILIDADE ORZAMENTARIA E A REGRA DE 
GASTO NO 3° TRIMESTRE DO ANO 2013 
Dáse conta do informe do interventor municipal ASR-14.11.13.1 de data 14/11/2013. 
O Concello pleno queda informado. 
4.- AUTORIZACIÓN DO AUMENTO DA CONTÍA GLOBAL DAS GRATIFICACIÓNS POR 
SERVIZOS EXTRAORDINARIOS 
ANTECEDENTES 
Ditame da Comisión Informativa de Economía, Facenda e Desenvolvemento Local de data 19 de 
decembro de 2013, que transcrito dí: 
"Vista a proposta da presidenta da Comisión de data 17 de decembro de 2013, que transcrita di: 
Vendo en acabar o ano, obsérvase que existen importes de gratificacións por servizos 
extraordinarios que están pendentes de aboar ó longo deste ano. 
É por elo que é preciso proceder a unha modificación de crédito que poda amparar estas 
retribucións pendentes de aboar os empregados municipais. 
No caso dos funcionarios, como vai supor un aumento do importe global das gratificacións 
extraordinarias aprobadas no seu momento polo Pleno, é preciso que a autorización para 
aumentar dito importe sexa outorgado polo órgano competente que é o Pleno da Corporación. 
Incorpórase o informe de Intervención con referencia ASR-19.12.13.1 de 19 de decembro que 
consta de catro páxinas. 
En virtude do que antecede esta Presidencia, propón que a Comisión Informativa de Facenda,



estatística e Patrimonio eleve ó Concello Pleno a seguinte proposta de acordo: 
Primeiro.- Establecer o importe máximo de gratificacións en 45.619,47 €, cumprindo coas 
condicións establecidas no informe da Intervención antedito" 
Votacións e ditame.- A comisión informativa de Economía, Facenda e Desenvolvemento Local, 
en votación ordinaria, e con catro votos a favor (PP) e con cinco abstencións (3 do PSG-PSOE, 1 
do BNG e 1 da AER) , estimaron oportuno ditaminar favorablemente a proposta" 
INTERVENCIÓNS 
O concelleiro BLANCO PÉREZ di que estarían de acordo se se lles informara cal é o persoal que 
as realiza e cantas horas fan e en que departamentos estarían as necesidades. 
A concelleira PÉREZ ORGE di que van votar a favor. 
O concelleiro REGUERA OCAMPO di que van votar a favor 
A concelleira ALONSO ALONSO dí que poden obter a información no departamento de 
intervención do Concello. 
VOTACIÓN E ACORDO.- 
O Concello pleno, en votación ordinaria e por unanimidade dos/ as concelleiros/ as asistentes, 
sendo vinte e un votos a favor (10 do PP, 8 do PsdeG-PSOE, 2 do BNG e 1 de AER) aproba o 
aumento da contía global das gratificacións por servizos extraordinarios nos termos do ditame 
transcrito nos antecedentes. 
5. APROBACIÓN DA IMPOSICION DA TAXA POLA ORDENANZA FISCAL REGULADORA DA TAXA POLA UTILIZACIÓN TEMPORAL PRIVATIVA OU APROVEITAMENTO 
ESPECIAL DE EDIFICIOS, LOCAIS E INSTALACIÓNS MUNICIPAIS DO CONCELLO DE 
REDONDELA, ASÍ COMO A SÚA ORDENACIÓN 
ANTECEDENTES 
Ditame da Comisión Informativa de Economía, Facenda e Desenvolvemento Local de data 19 de 
decembro de 2013, que transcrito di: 
"Vista a proposta da presidenta da Comisión de data 17 de decembro de 2013, que transcrita di: 
Unha das manifestacións máis democráticas existentes nas leis que nós outorgamos é a de que 
as prestacións patrimoniais que deban ser soportadas polos cidadáns para o financiamento das 
súas Administracións Públicas sexan aceptadas, aprobadas e reguladas por nós mesmos, a 
través dos nosos representantes. 
Á súa vez, as Administracións Públicas teñen como única finalidade a satisfacción do interese 
xeral. O cumprimento desta satisfacción realízase, principalmente, e entre outras medidas, a 
través da prestación de servizos. A partir deste punto, para a prestación de servizos, o concello 
debe contar con recursos para poder afronta-la prestación destes servizos. 
E estas son as motivacións que levan a propor a esta Comisión Informativa de Facenda: 
Primeiro.-aprobación da imposición da taxa pola utilización temporal privativa ou 
aproveitamento especial de edificios, locais e instalacións municipais do Concello de Redondela. 
Segundo.- aprobación da ordenación desta taxa de acordo coa proposta de Ordenanza que se 
achega con esta proposta. 
Terceiro.- expoñer ao público o expediente administrativo referido á aprobación da ordenanza 
fiscal citada durante o prazo de trinta días hábiles, dentro dos cales os interesados, debidamente 
lexitimados, poderán examinar o expediente administrativo e presentar por escrito as 
reclamacións que estimen oportunas. 
Rematado o período de exposición ao público adoptaranse, polo Concello Pleno, os acordos 
definitivos que procedan resolvendo as reclamacións no seu caso presentadas e aprobando a



( Sinatu do residente ) 

provisorio, sen necesidade de novo acordo plenario. 
Cuarto.- autorizar ós Servizos correspondentes, para unha vez aprobada definitivamente esta 
modificación proposta, se proceda á inclusión da devandita Ordenanza Fiscal. 
Quinto.- facultar ao alcalde-presidente ou concelleiro en quen delegue, para levar a cabo tódolos 
trámites necesarios para a consecución deste fin. 
Votacións e ditame.- A Comisión Informativa de Economía, Facenda e Desenvolvemento Local, 
en votación ordinaria, e con catro votos a favor (PP) e con cinco abstencións (3 do PSdeG-PSOE, 
1 do BNG e 1 da AER) , estimaron oportuno ditaminar favorablemente a proposta." 
INTERVENCIÓNS 
O concelleiro BLANCO PÉREZ di que están de acordo e que van votar a favor. 
A concelleira PÉREZ ORGE di que fixeron aportacións na comisión informativa e están 
recollidas na ordenanza, van votar a favor. 
O concelleiro REGUERA OCAMPO di que van votar a favor. 
VOTACIÓN E ACORDO.- 
Sometido o asunto a votación, o Concello pleno, en votación ordinaria e por unanimidade 
dos/ as concelleiros/ as asistentes, sendo vinte e un votos a favor (10 do PP, 8 do PsdeG-PSOE, 2 
do BNG e 1 de AER), aproba inicialmente a ordenanza fiscal reguladora da taxa pola utilización 
temporal privativa ou aproveitamento especial de edificios, locais e instalacións municipais do 
Concello de Redondela, así como a súa ordenación, nos termos do ditame transcrito nos 
antecedentes. 

6. MODIFICACIÓN DA ORDENANZA FISCAL REGULADORA DA TAXA DE CEMITERIO 
MUNICIPAL 
ANTECEDENTES 
Ditame da Comisión Informativa de Economía, Facenda e Desenvolvemento Local de data 19 de 
decembro de 2013, que transcrito di: 
"Vista a proposta da presidenta da Comisión de data 17 de decembro de 2013, que transcrita di: 
Unha das manifestacións máis democráticas existentes nas leis que nós outorgamos é a de que 
as prestacións patrimoniais que deban ser soportadas polos cidadáns para o financiamento das 
súas Administracións Públicas sexan aceptadas, aprobadas e reguladas por nós mesmos, a 
través dos nosos representantes. 
Á súa vez, as Administracións Públicas teñen como única finalidade a satisfacción do interese 
xeral. O cumprimento desta satisfacción realízase, principalmente, e entre outras medidas, a 
través da prestación de servizos. A partir deste punto, para a prestación de servizos, o concello 
debe contar con recursos para poder afronta-la prestación destes servizos. 
E estas son as motivacións que levan a propor a esta Comisión Informativa de Facenda: 
Primeiro.- Modificar a Ordenanza fiscal reguladora da taxa de cemiterio municipal co seguinte 
anexo: 

Anexo 
A tarifa desta taxa será a seguinte: 
a) Licencias de inhumación: Euros 
a.1) Persoas maiores ................................................. .. 50,00 
a.2) Nenos/as ata 15 anos ........................................ .. 12,77



a.3) Fetos ou restos anatómicos .................................................................... .. 6,10 

b) Licencias de exhumación ........................................................................ .. 50,00 

c) Aluguer dun nicho por seis anos ......................................................... .. 129,85 

c.1) Aluguer por cada ano mais, ata un máximo de catro anos .............. .. 25,52 
d) Aluguer dun cinceiro ................................................................................ .. 12,00 

e) Concesión de parcelas para facer nichos no cemiterio de Mañó: 
e.1) Nos terreos para facer 4 nichos (zona A4/ 4B) ................................. .. 260,26 
e.2) Nos terreos para facer 3 nichos (zona A/ 3) ...................................... .. 208,10 
f) Cambio de titularidade de nichos: 
f.1) Por cada parcela para nichos ............................................................... .. 64,92 

f.2) Por cada nicho ..................................................................................... .. 103,77" 

Segundo.- Expoñer ao público o expediente administrativo referido á modificación da 
ordenanza fiscal citada durante o prazo de trinta días hábiles, dentro dos cales os interesados, 
debidamente lexitimados, poderán examinar o expediente administrativo e presentar por escrito 
as reclamacións que estimen oportunas. 
Rematado o período de exposición ao público adoptaranse, polo Concello Pleno, os acordos 
definitivos que procedan resolvendo as reclamacións no seu caso presentadas e aprobando a 
redacción definitiva da modificación da ordenanza fiscal. Se non fora presentada ningunha 
reclamación no prazo citado entenderase definitivamente adoptado o acordo ata entón 
provisorio, sen necesidade de novo acordo plenario. 
Terceiro.- Autorizar ós Servizos correspondentes, para unha vez aprobada definitivamente esta 
modificación proposta, se proceda á refundición da devandita Ordenanza Fiscal. 
Cuarto.- Facultar ó alcalde-presidente ou concelleiro en quen delegue, para levar a cabo tódolos 
trámites necesarios para a consecución deste fin" 

Votacións e ditame.- A comisión informativa de Economía, Facenda e Desenvolvemento Local, 
en votación ordinaria, e con catro votos a favor (PP) e con cinco abstencións (3 do PSG-PSOE, 1 
do BNG e 1 da AER) , estimaron oportuno ditaminar favorablemente a proposta. " 

INTERVENCIÓNS 
O concelleiro BLANCO PÉREZ di que non están de acordo en que se financie ás funerarias, 
dende o Concello deberíase axudar. Queren que os prezos suban máis e non só o 15%. Vai votar 
en contra. 

A concelleira PÉREZ ORGE di que non é momento para a modificación da ordenanza fiscal e 
que se debería ter máis sensibilidade. Esta suba non vai afectar ao orzamento do Concello. Non 
están de acordo e non é xustificación para a modificación da ordenanza que non se cubra o 
servizo. Vai votar en contra. 
O concelleiro REGUERA OCAMPO di que van votar en contra, que non é o momento. 
A concelleira BARCIELA BARROS di que se non se cobre o custe do material e man de obra, o 
custe íncorrerá nas arcas municipais e afectará ás parroquias e aos impostos. 
O concelleiro BLANCO PÉREZ di que o prezo é baixo, e que se debería cubrir o 100% do 
servizo, e está de acordo en que se debería equilibrar máis o custe. 
A concelleira PÉREZ ORGE di que se está a falar dun cemiterio municipal, que todos os/ as 
veciños/ as que o desexen teñen dereito a ser soterrados/ as, non pode centrarse o debate entre 
os veciños/ as do centro e os das parroquias. Os servizos deben prestarse a todos, 
independentemente de onde se viva.



sendo dez votos a favor (10 do PP) e once votos en contra (8 do PsdeG-PSOE, 2 do BNG e 1 de 
AER) 
7. MODIFICACIÓN DO PREZO PÚBLICO POLA PRESTACIÓN DE ENSINANZAS ESPECIAIS 
E OUTRAS ACTIVIDADES EN ESTABLECEMENTOS MUNICIPAIS 
ANTECEDENTES 
Ditame da Comisión Informativa de Economía, Facenda e Desenvolvemento Local de data 19 de 
decembro de 2013, que transcrito di: 
"Vista a proposta da presidenta da Comisión de data 17 de decembro de 2013, que transcríta dí: 
Despois de case un ano de estar vixente a ordenanza reguladora Prezo Público pola prestación 
de ensinanzas especiais e outras actividades en establecementos municipais, obsérvase que a 
súa aplicación a todos os cursos que imparte este Concello, debe ser revisada en canto que a 
motivación pola que o Concello decide impartir ditos cursos, é moi variada. 
Sen ir mais lonxe, non debemos esquecer que a realización de cursos por parte de Servizos 
Sociais, ensino e emprego non so ou sempre teñen un carácter lúdico, senón que tamén dan 
resposta a outras situacións sociais coma pode ser o evitar o illamento social, evitar as situacións 
de risco de exclusión, a participación de certos estamentos da poboación na vida social ou 
cultural, a conciliación familiar, o apoio na busca de emprego... 
Sen embargo, o texto que foi aprobado a finais deste ano non facía ningunha distinción en canto 
ao decidir a contía a satisfacer por parte dos diferentes usuarios destas actividades, o cal 
convertíase nun xeito de inxustiza e de dificultar a consecución dos fines anteditos. 
É por elo que vese a necesidade de outorgar unha especial regulación aos cursos ou actividades 
desenvolvidas por áreas que teñen coma obxecto non só dar un aspecto lúdico ou de ocio que 
organizan senón outros aspectos como os xa referidos. 
E estas son as motivacións que levan a propor a esta Comisión Informativa de Facenda: 
Primeiro.-A modificación da ordenanza reguladora Prezo Público pola prestación de ensinanzas 
especiais e outras actividades en establecementos municipais que se achega con esta proposta. 
Segundo.- Autorizar ós Servizos correspondentes, para unha vez aprobada definitivamente esta 
modificación proposta, se proceda á modificación da devandita Ordenanza Fiscal.

z Terceiro.- Facultar o alcalde-Presidente ou Concelleiro en quen delegue, para levar a cabo 
tódolos trámites necesarios para a consecución deste fin" 

Votacións e ditame.- A comisión informativa de Economía, Facenda e Desenvolvemento Local, 
en votación ordinaria, e con catro votos a favor (PP) e con cinco abstencións (3 do PSG-PSOE, 1 
do BNG e 1 da AER) , estimaron oportuno ditaminar favorablemente a proposta." 
INTERVENCIÓNS 
O concelleiro BLANCO PÉREZ di que van apoiar este punto. 
A concelleira PÉREZ ORGE di que hai unha indefinición no texto. Non ten confianza en que esta 
ordenanza vaia aplicarse dun xeito xusto, o texto remite a informes técnicos. 
A concelleira RIVAS GÓMEZ di que esta modificación é importante. Di que está indefinida, non 
é precisa. Deberíase incluir cursos de participación cidadá. 
A concelleira PARÍS BLANCO di que era necesaria a modificación, e que é o que propuxeron os 
servizos técnicos, faranse os informes polos técnicos correspondentes ao respecto da contía, e 
proporanse ao alcalde.



O concelleiro BLANCO PÉREZ di que non está de acordo en que o Concello subvencione a 
persoas ou empresas que poidan acceder aos servizos, e para os que non poidan teranse que por 
os mecanismos necesarios para que poidan acceder. 
A concelleira PÉREZ ORGE di que non se poden tratar situacións diferentes cos mesmos 
criterios, non saben que criterios se van empregar, débese ter en conta o poder adquisitivo e 
deberanse aplicar criterios obxectivos para a aplicación da ordenanza. Pregunta se van a ter 
coñecemento dos informes técnicos previos a que se resolva e antes de que se inicie a actividade. 
A concelleira RIVAS GÓMEZ di que a ordenanza é necesaria, pero hai termos imprecisos e 
indeterminados. Di que van votar a favor. 
A concelleira PARÍS BLANCO di que se se tiveran medios materias e persoais poderían 
analizarse cada un dos casos, pero suporía un grande volume de expedientes, e os criterios 
técnicos serán obxectivos e estudarán as situacións que se atopen en cada momento. E que se 
estudará a posibilidade de ter unha parrilla de criterios para ter en conta. Resposta á pregunta 
formulada pola concelleira PÉREZ ORGE indicando que os informes estarán nos expedientes. 
VOTACIÓN E ACORDO 
O pleno do Concello, en votación ordinaria e por unanimidade dos/ das concelleiros/ as 
asistentes, sendo vinte e un votos a favor (10 do PP, 8 do PsdG-PSOE, 2 do BNG e 1 de AER) 
aproba inicialmente a modificación da Ordenanza reguladora do prezo público pola prestación 
de ensinanzas especiais e outras actividades en establecementos municipais, en relación co 
artigo 3 e a disposición final, de acordo co ditame anteriormente transcrito. 
8. APROBACIÓN DO PREZO PÚBLICO DE AXUDAS DO SAF (SERVIZO DE AXUDA NO 
FOGAR) E DERROGACIÓN DA ORDENANZA FISCAL REGULADORA DA TAXA POR 
PRESTACIÓN DE SERVIZOS DE AXUDA NO FOGAR NO CONCELLO DE REDONDELA. 
ANTECEDENTES 
Ditame da Comisión Informativa de Economía, Facenda e Desenvolvemento Local de data 19 de 
decembro de 2013, que transcrito di: 
"Vista a proposta da presidenta da Comisión de data 17 de decembro de 2013, que transcrita dí: 
Dentro da extensa regulación da dependencia, existen dous decretos, o 99/ 2012 e o 149/ 2013 
que establecen o xeito de calcular a contía que terá que achegar cada usuario do servizo de 
axuda no fogar. 
É necesario por parte deste Concello adecuar o seu texto normativo a estes dous decretos. 
Así mesmo, é necesario a súa Vez, derrogar a taxa de axuda no fogar que a día de hoxe atópase 
totalmente desfasada. 

E estas son as motivacións que levan a propor a esta Comisión Informativa de Facenda: 
Primeiro.- aprobación da ordenanza reguladora do prezo público do servizo de axuda no fogar 
do Concello de Redondela que se achega con esta proposta. 
Segundo.- derrogación da correspondente ordenanza fiscal. 
Terceiro.-autorizar ós Servizos correspondentes, para unha vez aprobada definitivamente esta 
modificación proposta, se proceda á inclusión da devandita Ordenanza Fiscal. 
Cuarto.-facultar ó alcalde-Presidente ou Concelleiro en quen delegue, para levar a cabo tódolos 
trámites necesarios para a consecución deste fin" 

Votacións e ditame.- A comisión informativa de Economía, Facenda e Desenvolvemento Local, 
en votación ordinaria, e con catro votos a favor (PP) e con cinco abstencións (3 do PSdeG-PSOE, 
1 do BNG e 1 da AER) , estimaron oportuno ditaminar favorablemente a proposta" 
INTERVENCIÓNS



o residente ) 

NCOÜREZ d' que van votar favor. 

= 1 que aínda que veña establecido por Decretos da Xunta, pregunta 
por que non se aplican os mínimos na táboa da capacidade económica, serían partidarios de 
rebaixar a porcentaxe nos tramos. 
A concelleira RIVAS GÓMEZ di que van votar a favor, porque vén fixada pola Xunta. 
A concelleira PARÍS BLANCO di que se estableceu a modalidade intermedia da porcentaxe 
porque lles pareceu máis lóxico dado que trátase de persoas que non teñen dereito, segundo o 
establecido pola lei de dependencia. 
A concelleira PÉREZ ORGE di que aínda que son criterios establecidos pola Xunta, non están de 
acordo e van votar en contra. Di que debe terse máis marxe de manobra e aplicar a autonomía 
local. 

VOTACIÓN E ACORDO 
O Concello pleno aproba inicialmente a Ordenanza reguladora do prezo público polo Servizo de 
axuda no fogar SAF (Servizo de axuda no fogar) e a derrogación da Ordenanza Fiscal 
Reguladora da taxa por prestación de servizos de axuda no fogar no Concello de Redondela, de 
acordo co ditame transcrito nos antecedentes, en votación ordinaria, por maioría dos/ as 
concelleiros/ as asistentes, sendo dezanove votos a favor (10 do PP , 8 do PsdeG-PSOE e 1 de 
AER) e dous votos en contra (2 do BNG) 
9. APROBACIÓN INICIAL DO REGULAMENTO DO CEMITERIO MUNICIPAL DE MAÑÓ. 
ANTECEDENTES 
Ditame da Comisión Informativa de Medio Ambiente e Sanidade de data 19 de decembro de 
2013, que transcrito di: 
"Pola Presidencia dáse conta da súa proposta de data 17 de decembro do Regulamento do 
Cemiterio Municipal de Redondela, que figura como anexo da presente acta. 
A Comisión Informativa de Medio Ambiente e Sanidade, en votación ordinaria e por maioría 
dos asistentes, coa abstención dos Concelleiros do BNG (1), PSdeG-PSOE (3) e AER (1), e o voto 
afirmativo dos concelleiros do PPdeG (4), acordou ditaminar favorablemente a proposta 
transcrita." 

INTERVENCIÓNS 
O concelleiro BLANCO PÉREZ di que o grupo municipal BNG na comisión informativa 
propuxo tres puntos. 
O concelleiro GONZÁLEZ CAMPO pregunta se se tiveron en conta e se recolleron as tres 
propostas que fixeron na comisión. Di que é un cemiterio municipal, todos teñen dereito a ser 
soterrados, partindo de que no cemiterio non debe primar orientación relixiosa. As tres 
propostas foron: 

1°) Declaración do cemiterio municipal de Mañó como cemiterio aconfesíonal. Adícarase a 
soterramento funerario, garda de cinzas, etc. 
2°) Calquera acto relixioso, público, homenaxe, etc., deberá contar preceptivamente con 
autorización municipal. 

3°) Calquera infraestrutura necesaria para os actos anteriormente sinalados correrá a cargo da 
entidade, agrupación, confesión relixiosa que o solicitara. 
O concelleiro ORGE MÍGUEZ di que están de acordo co que di o grupo municipal do BNG. 
O conceHeiro ÁLVAREZ BALLESTEROS di respecto o primeiro punto, que o cemiterio é 
aconfesional e, ao respecto do terceiro punto, que a maioría dos veciños son católicos, pode ter 
liberdade o concello para nalgún acto puntual facer algunha achega ou axuda, sen entrar dentro 
de temas relixiosos.



O concelleiro BLANCO PÉREZ di que van votar en contra. 
O concelleiro GONZÁLEZ CAMPO di que se fixeron as tres propostas porque están ligadas, o 
Concello debe ter en conta os dereitos de todos, as súas propostas enriquecen o texto do 
regulamento, o concello pode apoiar determinados credos e actos relixiosos e eles oporse, se non 
se incorporan as propostas, van votar en Contra. 
O concelleiro ORGE MÍGUEZ di que o BNG debe facer alegacións no trámite de información 
pública e que van a dar o voto favorable. 
O alcalde sinala que se vai votar o regulamento incluíndo as propostas 1 e 2 do BNG. 
VOTACIÓN E ACORDO 
O pleno do Concello de Redondela, en votación ordinaria e por maioría dos/ as concelleiros/ as 
asistentes, sendo dezaoito votos a favor (10 do PP e 8 do PsdeG-PSOE) e tres votos en contra (2 
do BNG e 1 de AER) aproba inicialmente o regulamento do cemiterio municipal de Mañó 
segundo o ditame anteriormente tIansCrito mais a salvidade de que se incorporan no texto do 
regulamento as propostas seguintes: 
1.-Declaración do cemiterio municipal de Mañó como cemiterio aconfesional. Adicarase a 
soterramento funerario, garda de cinzas, etc. 
2.-Calquera acto relixioso, público, homenaxe, etc., deberá contar preceptivamente con 
autorización municipal. 

1o. APROBACIÓN INICIAL DO REGULAMENTO DO SERVIZO DE AXUDA NO FOGAR 
(SAF) 

ANTECEDENTES 
Ditame da Comisión Informativa de Servizos Sociais e Igualdade da súa xuntanza o día 
19/ 12/ 2013 que a continuación se transcribe: 
"A Presidenta da Comisión somete a votación a seguinte proposta: 
Revisión e aprobación da Ordenanza municipal do Servizo de Axuda no Fogar e a Ordenanza 
reguladora do Prezo Público do Servizo de Axuda no Fogar do Concello de Redondela. 
Intervencións (. . .) 

Votación e ditame: A proposta recibe os votos favorables do PP (3) e as abstencións de AER (1), BNG (1) e PSOE (3)." 
INTERVENCIÓNS 
O concelleiro BLANCO PÉREZ di que van votar a favor. 
O concelleiro GONZÁLEZ CAMPO di que o BNG falou no seu momento que non ía facer 
batalla ao respecto deste tipo de regulamentos, porque é un tema moi sensible, o servizo debe 
prestarse nas condicións axeitadas. Di que o panfleto que sacou o partido do PP de emerxencias 
sociais é propaganda política. O regulamento non achega nada novo con respecto a outros. O 
Concello debería ter autonomía para prestar os seus servizos. Vai votar en contra. Pregunta Cál 
vai ser o prezo/ hora do servizo. 
A concelleira RIVAS GÓMEZ di que van votar a favor. 
A concelleira PARÍS BLANCO di que o prezo / hora do servizo fíxase na contratación, vaise 
modificando anualmente en función da suba ou baixa do IPC. O regulamento ven obrigado pola 
Xunta establecendo un prazo. 
O concelleiro GONZÁLEZ CAMPO di que podería esperarse máis tempo para a aprobación do 
regulamento, débese ter máis autonomía polo Concello para defender os dereitos dos veciños. 
VOTACIÓN E ACORDO 
O pleno do Concello de Redondela, en votación ordinaria e por maioría dos/ as concelleiros/as



Presidente ) 

Serie A N.° 1179842 
s a favor (10 d PP e 8 do PsdeG-PSOE e 1 de AER) e dúas 

abstencións (2 do BNG) aproba inicialmente o r lamento do servizo de axuda no fogar (SAF) 
nos termos do ditame transcrito nos antecedentes. 
11. APROBACIÓN DO III PLAN PARA A IGUALDADE ENTRE MULLERES E HOMES DO CONCELLO DE REDONDELA. 
O presidente retira este asunto da orde do día a proposta da concelleira PARÍS BLANCO. 
12. ACTIVIDADES DE CONTROL DO PLENO 
12.1 DAR CONTA RESOLUCIÓNS DA ALCALDÍA. 
Dáse conta das resolucións de alcaldía dende o día 23 de novembro de 2013 ao 13 de decembro. 
O pleno do Concello queda informado. 
12.2 MOCIÓNS 
Previamente sométese a votación a urxencia das mocións presentadas fóra de prazo polo grupo AER (o 21.12.2013, n.° 17875 e 17876). 
O concelleiro ORGE MÍGUEZ di que van votar a favor da urxencia, porque hai un compromiso. 
O concelleiro BLANCO PÉREZ di que AER se une a este compromiso, e que van votar a favor 
das urxencias das mocións. 

Sometido o asunto a votación, o pleno do Concello acorda por unanimidade dos/ as 
concelleiros/ as presentes a declaración de urxencia das mocións de AER. 
12.2.1 MOCIÓN DO GRUPO MUNICIPAL DO B.N.G. SOBRE A GARANTÍA DO 
SUBMINISTRO ELÉCTRICO ÁS PERSOAS SEN RECURSOS 
ANTECEDENTES 
Moción do BNG presentada o día 17/12/2013 con número de rexistro xeral de entrada no 
Concello 17381 que a continuación se transcribe: 
"En Galiza hai máis de 650.000 persoas que están en situación de pobreza e 120.000 en estado de 
pobreza severa; hai 93.000 fogares con todos os seus membros no paro -12.000 máis que o ano 
pasado- e existen máis de 33.000 fogares sen ningún tipo de ingresos, confirmando datos 
terríbeis de pobreza infantil que no Estado español acada a cifra de 2,2 millóns de nenos e nenas 
por baixo do limiar da pobreza ou que 6 de cada 10 familias chegan con maiores dificultades a 
fin de mes. 
Aos recortes, ao copagamento nos servizos públicos ou á restríción no acceso a sanidade, hai 
que engadir a redución nas prestacións por desemprego, xunto coa futura eliminación de 
servizos que se prestan nos concellos, por causa da reforma local, ou as reformas que afectarán 
subsidios por desemprego ou as pensións. Estas medidas agrávanse coa permanente redución 
dos orzamentos do Estado español e da Xunta, e que, co encarecemento da enerxía, sexa o gas 
ou a electricidade, o desemprego ou a falta de recursos económicos, provocan cada vez máis 
vítimas da política de desamparo que desenvolven os gobernos do PP no Estado e na Xunta de 
Galiza contra a cidadanía en xeral. Cada vez máis persoas quedan sen prestacións ao esgotaren 
as axudas de protección social, sen emprego, sen fogar ou sen poder afrontar o pagamento de 
hipotecas, alugueres ou servizos básicos como a luz, o gas... ou simplemente poder alimentarse. 
O goberno local non só debe garantir por medio da administración municipal e dos servizos 
sociais públicos o apoio as persoas que o precisaren, senón que tamén debe impulsar diante do 
Estado español e da Xunta de Galiza iniciativas para que a prestación de servizos básicos 
destinados aos grupos máis desfavorecidos e medidas específicas dirixidas a persoas en risco de 
exclusión social e con necesidades especiais permitan contribuír a garantir o benestar, a saúde e 
calidade de vida nesta situación dramática que padecen. 
En consonancia con isto, hoxe, outro dos factores de vulnerabilidade para moitas familias



galegas é a pobreza enerxética, e concretamente o subministro eléctrico as súas vivendas. Os 
datos referidos ao Estado español demostran que, antes de comezar a crise económica, o número 
de familias que sufrían un corte de luz polo impago do recibo da empresa subministradora era 
de 600.000 e, durante o ano 2012, foron 1,4 millóns de familias as que padeceron este corte no 
subministro. 

Esta situación, a últimos do outono e co inverno ás portas, faise especialmente dramática 
pensando que se poidan producir cortes do subministro en fogares sen recursos, un feito que 
agudizará aínda máis as penosas condicións de vida das persoas que os habitan. 
Países europeos, como Francia, limitan durante o tempo invernal os cortes de subministro 
eléctrico a familias sen recursos que non teñen cartos para pagar o recibo da luz. Alemaña paga 
a calefacción e o aluguer das persoas en paro de longa duración. Cataluña estuda prohibir os 
cortes de enerxía a familias na pobreza. 
Os niveis e datos de pobreza en Galiza que enumeramos ao principio e as duras condicións 
climatolóxicas que estamos xa a padecer na entrada deste inverno, fan especialmente necesario 
que a Xunta de Galiza adopte medidas diante desta problemática para evitar as súas dramáticas 
consecuencias. 

O goberno do Estado español xustifica o fortísimo incremento do recibo da luz dos últimos anos 
nun suposto déficit tarifario. Así, argumenta que o prezo da electricidade non cobre os custos de 
produción. Porén, isto é falso. A trampa reside na metodoloxía utilizada para o cálculo do custo 
de produción a través de poxas no 
mercado maiorista, o coñecido como "pool" eléctrico. Antes da liberalización do sector, ligábase 
o prezo da enerxía ao custo real de produción de cada unha das tecnoloxías. Na actualidade, o 
prezo final da electricidade no mercado maíorista vén determinado polo prezo da última oferta 
en ser aceptada. Isto significa que, dada a existencia de tecnoloxías que producen a uns custos 
moi inferiores, este sistema xera uns beneficios esaxeradamente elevados aos propietarios desas 
instalacións de produción; son os coñecidos no sector como "beneficios chovidos do ceo", sobre 
todo no caso de enerxías case amortizadas como a hidroeléctrica e a nuclear. Cabe, por tanto, 
opoñerse con absoluta rotundidade a incrementos no recibo da luz eléctrica que só fan engordar 
as contas de resultados das grandes compañías eléctricas. Cómpre avogar, pois, por uha reforma 
a fondo da normativa do sector eléctrico, tanto para corrixir os denominados inxustos e 
elevados beneficios que se xeran co formato actual de poxas de enerxía no mercado maiorista, co 
que se poría fin á escalada no incremento do déficit da tarifa, como para retornar a un modelo 
de maior intervención e control nun servizo esencial como o subministro eléctrico aos fogares, 
cuxa liberalización demostrou que beneficia exclusivamente ás grandes empresas enerxéticas a 
custo dunha política abusiva coa maioría das persoas abonadas. 
Esta situación prodúcese nun contexto en que Galiza é excedentaria na produción de 
electricidade. Así, mentres padece os custos sociais e medioambientais que supón a xeración 
eléctrica, non obtén ningún beneficio desta condición. 
Por iso, o grupo municipal do BNG, solicita do Pleno da corporación municipal de Redondela a 
adopción do seguinte ACORDO 
Instar á Xunta de Galiza ás seguintes cuestións: 
1. Realizar as modificacións lexislativas necesarias para garantir o subministro enerxético ás 
familias que estean en situación de pobreza e, entre tanto, adopte medidas prácticas para evitar 
as dramáticas consecuencias desta problemática nos fogares galegos máis desfavorecidos. 
2. Demandar do Goberno do Estado español que non incremente o recibo da luz para o 2014. 
3. Solicitar do Goberno do Estado español que permita a creación dunha tarifa eléctrica galega 
que, atendendo á condición de Galiza como excedentaria na produción de electricidade, 
posibilite unhas menores tarifas tanto para o consumo doméstico como para as empresas" 
INTERVENCIÓNS

temas medio ambientais. Solicita que se poida votar por puntos, xa que o punto terceiro non é o 
máis axeitado. 
O concelleiro REGUERA OCAMPO di que están de acordo coa moción do BNG. Di que estamos 
ante unha situación de crise. Os servizos sociais das distintas administracións deberían apoiar 
aos sectores máis desfavorecidos e a aquelas familias que non poden pagar as facturas e recibos 
eléctricos. As ONGs e Cáritas son as que están empezando a pagar ditas facturas. 
O concelleiro ÁLVAREZ BALLESTEROS di que están de acordo nos puntos pero non na 
exposición de motivos da moción. Van votar a favor dos acordos e rexeitan o expositivo. 
A concelleira PÉREZ ORGE di que agradece os apoios. Di que o noso país é excedentario, polo 
que debemos ser beneficiarios por ser produtores. Solicitan que se poida ter en consideración 
unha tarifa eléctrica galega, o modelo actual é privatizador e centralizador. Apostan por un 
modelo contrario, como o exemplo de Alemaña ou Francia, sistemas descentralizados e 
públicos. Existe un monopolio entre as empresas eléctricas, debéndose dar solucións para 
favorecer aos veciños do país. Remata dicindo que o punto terceiro do acordo é unha das 
solucións das moitas que hai. Engade que se van votar todos xuntos e non por puntos. 
O concelleiro BLANCO PÉREZ di que van votar a favor, 
O concelleiro REGUERA OCAMPO di que as estatísticas din que Galicia é a terceira 
comunidade autónoma que non pode manter a temperatura de 18 grados que se fixa como 
mínima nos fogares, sendo un grave problema. 
O concelleiro ÁLVAREZ BALLESTEROS di que é un problema serio e que non é de agora. 
A concelleira PÉREZ ORGE di que están todos de acordo coas inxustizas que poden pasar os 
veciños por impago. A luz é un dereito básico e as beneficiadas son as eléctricas. 
VOTACIÓN E ACORDO.- 
Sometida a moción a votación, é aprobada co seguinte apuntamento: 
A exposición de motivos é aprobada por maioría dos/ as concelleiros presentes, sendo once 
votos a favor (8 do PS de G-PSOE, 2 do BNG, e 1 de AER) e dez votos en contra (10 do PP). 
No que se refire aos acordos, o pleno do Concello apróbaos por unanimidade dos vinte e un 
concelleiros/ as (10 do PP, 8 do PS de G-PSOE, 2 do BNG, e 1 de AER). 
12.2.2 MOCIÓN DO BNG SOBRE A ELIMINACIÓN DAS LIÑAS DE ALTA E MEDIA 
TENSIÓN EN MONTE PENIDE 
ANTECEDENTES 
Moción que presentou o grupo municipal do BNG con número de rexistro xeral de entrada 
17849 de 20/12/2013 que se transcribe seguidamente: 
"No mes de outubro púxose en marcha o museo virtual do Monte Penide-Monte Mirallo, o que 
se converteu unha nova oportunidade para a posta en valor dun dos conxuntos megalíticos de 
maior relevancia na Galiza. 
A Axencia Galega de Desenvolvemento Rural (Agader), con cargo aos FEADER, por medio da 
solicitude da Asociación Alén Nós, a través do Concello de Redondela puxo en marcha dito 
Museo. 
Realizouse un traballo de catalogación, recollida de información, sinalización e difusión entre os 
e as escolares e a veciñanza en xeral. 
Os restos arqueolóxicos de Monte Penide, remóntanse a hai máis de 6.000 anos. Nunha área de 
relativas "poucas dimensións", concéntranse un importante número de mámoas e petroglifos. 
Esta alta concentración de restos rupestres, xunto ao amplo período de tempo que abrangue,



revisten de grande relevancia a este Monte. 
No catálogo presentado recóllense varios roteiros onde os e as visitantes poden coñecer de 
primeira man a pegada de quen ocupou, viviu e mesmo foi soterrado neste entorno. 
O Castro de Negros, ocupa igualmente un espazo de relevancia dentro deste Museo. Situado 
nun outeiro do propio Monte, está enclavado nun lugar estratéxico, co que se reafirma que o 
Monte Penide tivo unha relevancia singular durante varios séculos. 
No ano 2008 a Consellaría de Cultura declarou o conxunto como Ben de Interese Cultural, co 
que se lle deu unha nova dimensión a este singular espazo. 
Atravesando o Monte Mirallo de "Leste a Oeste”, varias liñas de alta e media tensión, crean 
dende hai décadas un negativo impacto na zoa. 
As liñas de alta tensión foron instaladas por Unión Fenosa hai xa varias décadas. As de media, 
sufriron diversas obras nos últimos anos. A instalación de torretas e postes, empregados para 
esta infraestrutura, mesmo supuxeron un esgazamento de algúns petroglifos. 
Historicamente as Comunidades de Montes, con maior o menor fortuna, negociaron 
compensacións e mesmo o soterramento pola instalación desta obra de carácter enerxético. 
O BNG presentou unha emenda aos orzamentos da Xunta de Galiza para que se creara unha 
partida orzamentaria para iniciar os traballos para o soterramento das liñas. 
Por todo isto exposto, proponse ao Pleno da Corporación do Concello de Redondela, a 
aprobación dos seguintes, ACORDOS: 
1.- Que o alcalde-presidente do Concello de Redondela inicie conversas con representantes da 
Consellaría de Cultura e coa Consellaría de Industria para que se crea unha partida para o 
soterramento das liñas aéreas de media e alta tensión na Área Arqueolóxica de Monte Penide- 
Monte Mirallo. 
2.- Que o alcalde-presidente do Concello de Redondela inicie conversas cos responsábeis zonais 
da empresa Gas Natural-Fenosa, para que dita empresa colabore no soterramento das liñas 
aéreas de media e alta tensión." 
INTERVENCIÓNS 
O concelleiro BLANCO PÉREZ di que están de acordo coa moción. Tamén hai queixas respecto 
a unha antena existente que da servizo ao aeroporto. Solicitan que se leven a cabo as actuacións 
e se faga un control exhaustivo das obras. 
O concelleiro REGUERA OCAMPO dí que están a favor da moción, porque é un impacto visual 
na zona. Solicitan que se faga o soterramento doutras liñas existentes noutras zonas do 
municipio, como as existentes nas zonas de Cesantes. Están de acordo, pero dubidan do seu 
éxito. 

O concelleiro ÁLVAREZ BALLESTEROS di que van a apoiar a moción, di que hai conversas 
respecto ao primeiro punto do alcalde coas consellerías. 
O concelleiro GONZÁLEZ CAMPO di que agradece o apoio á moción. Son conscientes de que 
as actuacións non van a ser sinxelas e remata que o noso patrimonio cultural veríase reforzado. 
VOTACIÓN E ACORDO.- 
Sometida a votación esta moción, é aprobada por unanimidade dos/ as Concelleiras presentes na 
sesión plenaria, sendo vinte e un votos a favor ( (10 do PP, 8 do PS de G-PSOE, 2 do BNG, e 1 de 
AER). 
122.3.- MOCIÓN DO GRUPO MUNICIPAL A.E.R. SOBRE OS TRABALLOS NOCTURNOS NAS OBRAS DO AVE. 
ANTECEDENTES



Folio N.° ............................... ._ 

Moción que pr 
17875, co seguinte onti o: 

"No pasado pleno do 5 de novembro, aprobouse una moción de AER para iniciar a apertura 
dun expediente sancionador á empresa encargada das obras do AVE pola realización de 
traballos nocturnos. A secretaría do Concello no seu informe 116/2013 indica a imposibilidade 
de sanción por parte do Concello debido a que ordenanza municipal que regula este tema está 
derrogada por cambios lexislativos. 
O 18 de outubro do 2013, o goberno local solicita información sobre a Declaración de Impacto 
Ambiental á Dirección Xeral de Ferrocarrís; cando esa documentación debería estar xa no 
Concello, posto que existe en Redondela unha resolución do concelleiro delegado de Medio 
Ambiente, do 13 de agosto de 2008 que dí así: 
"Asunto: Solicitude de autorización para a realización de traballos continuados as 24 horas do 
día en execución das obras de construción do Eixo Atlántico de Alta Velocidade tramo Vigo - 
Das maceiras. 
En relación coa súa solicitude, n°4541 de rexistro de entrada, de data 16.05.08, recabouse da 
Dirección Xeral de Ferrocarrís (Ministerio de Fomento) a documentación técnica correspondente 
á integración ambiental do proxecto de referencia, que foi recibido en data 23.07.08, n°7057. 
Atendendo a que no mesmo non se contempla a realización de üaballos nocturnos así como á 
prohibición establecida na Ordenanza de protección do medio ambiente contra a contaminación 
acústica (B.O.P. n°188, do 30.09.03), e dacordo coa delegación xenérica da Alcaldía de 11 de xullo 
de 2007 (B,O.P. n°146, do 30 de xullo), o Concelleiro Delegado de Medio Ambiente RESOLVE: 
Denegar a autorización solicitada. 
Redondela, 13 de agosto de 2008." 
Resulta que o anterior equipo de goberno, ante a solicitude de autorización para realizar 
traballos continuados as 24 horas do día no tramo Vigo - Das Maceiras, pediu documentación á 
Dirección Xeral de Ferrocarrís. Imaxínamos que esta resolución se fixo en base á mesma 
documentación que volveron a pedir o 18 de outubro de 2013. Esta documentación xa a puxo 
AER nas mans do actual goberno local ao principio do seu mandato, así como en repetidas 
ocasións nas comisións de seguimento das obras do AVE. 
Se os responsables das obras solicitaron autorización para traballar as 24 horas do día, será 
porque daban por feito que non podían traballar en horario nocturno. 
Debido aos cambios nas leis do ruído que nos expón o informe da secretaría, entendemos que o 
Concello non pode sancionar, pero en base ao exposto antes, nós entendemos que o Concello 
pode e debe insistirlles en que non poden traballar a partires das 22:00 horas. 
No mencionado informe da secretaría do Concello podemos ler que as medicións de Fomento 
non foron feitas en horario nocturno, e que o Concello pode encargar a una empresa 
homologada as súas propias medicións de non considerar válidas as aportadas polo Ministerio 
de Fomento. AER solicitou por rexistro as medicións nas obras do AVE, contestando o 
concelleiro de Medio Ambiente que ”non se realizaron medicións de impacto acústico nas obras 
do AVE".Ou sexa: 
1) temos una empresa contratada para realizar estes servizos. 
2) a empresa que fixo as medicións por encargo de Fomento fíxoas nun horario que non 
corresponde coas reclamacións dos veciños. 

3) o Concelleiro, alegando o criterio dos servizos xurídicos, non manda facer medicións. 
Atendendo á denegación da autorización para traballos nocturnos asinada por este Concello no 
2008 e sabendo que o Concello conta cos servizos dunha empresa para facer medicións 
acústicas, propoñemos ao pleno do Concello de Redondela os seguintes acordos:



1.- Que se fagan medicións do ruído en horario nocturno das obras do AVE no Val do Maceiras. 
2.- Que se volva a informar aos responsables da obra da prohibición de. traballar en horario 
nocturno. 

INTERVENCIÓNS.- 
A concelleira PÉREZ ORGE di que é un tema moi analizado, os veciños sofren as molestias dos 
traballos, o concello está a disposición de facer os traballos de medición nocturnos, ao non 
contar con ordenanza non se pode prohibir, pero sí informar ás empresas, pregunta se hai unha 
prohibición. 

O concelleiro ORGE MÍGUEZ di que lle parece acertada a moción. E van votar a favor. 
O concelleiro ÁLVAREZ BALLESTEROS dí que está derrogada a ordenanza de medio ambiente. 
Di que se fixeron medicións nocturnas. As obras do AVE e a súa problemática foi afrontada polo 
órgano de goberno. E que non poden prohibir. Nestes días chegou un informe de medicións 
dunha empresa encargada polo Ministerio, empresa homologada, que conclúe que cumpren os 
niveis permitidos pola lexislación vixente. 

O concelleiro BLANCO PEREZ di que non teñen eses datos novos, que os ruídos nocturnos son 
problemáticos. Teñen un informe da policía municipal de 27.11.2013 de 22.45 horas onde indican 
que o Decreto do concelleiro delegado de medio ambiente de 2008 prohibía traballar de noite. 
Teñen datos por informes da policía local que traballan de noite. 
A concelleira PÉREZ ORGE di que aínda que exista dito informe se poidan Confrontar con 
medicións do concello. 
O concelleiro ÁLVAREZ BALLESTEROS di que o grupo de goberno debe actuar de acordo cuns 
procedementos e trámites legais. Por parte do concello farase unha medición se existen queixas. 
A concelleira PÉREZ ORGE di que o concello debe facer medicións e se se excede deses límites, 
o concello debe denunciar. Propón a incorporación dunha emenda: engadir un punto terceiro: 
que unha vez que o Concello faga as medicións e se constate que se superan os límites 
permitidos, procedan a denunciar dese incumprimento. 
O alcalde ro ón ue se deixe o unto dous e ue lo o das medicións se realicen as actuacións q P 8 
que correspondan. 
O concelleiro ORGE MÍGUEZ di que si se vai Votar por puntos, votan a favor do primeiro e non 
do segundo. 
O concelleiro BLANCO PÉREZ di que admite a emenda do BNG e sería o punto 3. 
VOTACIÓN E ACORDO. 
Segundo acorda o Concello pleno, o asunto sométese a votación por puntos co seguinte 
Punto 1.- Apróbase por unanimidade dos/ das concelleiros/ as presentes, sendo vinte e un votos 
(10 do PP, 8 do PSdeG-PSOE, 2 do BNG e 1 de AER). 
Punto 2.- Rexéitase, sendo 20 votos en contra (10 do PP, 8 do PsdeG-PSOE e 2 do BNG) e un 
voto a favor (1 de AER). 
Punto 3.- (Emenda do BNG co seguinte texto: que unha vez que o concello faga as medicións e 
se constate que se superan os límites permitidos, procedan a denunciar dese incumprimento): 
Queda aprobado por unanimidade dos/ das concelleiros/ as presentes, sendo vinte e un votos 
(10 do PP, 8 do PSdeG-PSOE, 2 do BNG e 1 de AER). 
122.4.- MOCIÓN DO GRUPO MUNICIPAL A.E.R. SOBRE CONTRATOS DO CONCELLO 
ANTECEDENTES 
Moción presentada polo grupo municipal AER no rexistro xeral de entrada o día 21/12/2013 
con número 17876 da seguinte tenor literal:



Presidenta ) 

Serie A N.° 1179845 
"Considerand o im ortante úmero de contra ións directas sen publicidade, que se executan 
segundo un proce *- - - o de invitación do que on se coñece máis que os nomes das empresas 
ínvitadas; parécenos que en aras da igualdade de oportunidades e en aras da transparencia para 
evitar que se especule con posibles favoritismos por uns ou outros, deberían adoptarse medidas 
para que as dúbidas fosen as menos posibles. 
No seu día propuxemos un modelo que a ningún dos grupos da Corporación lle pareceu 
oportuno establecer. Por un lado pretendíase determinar un modelo no que calquera empresa 
puidera participar, rotando sempre aquelas que presentaran as peores propostas e repetindo 
invitación ás dúas mellores. Non lles pareceu oportuno. Por outro lado propúñase que sempre 
se "INFORMARA" aos voceiros de cada grupo (como mínimo) dende o inicio do proceso. 
Pois ben, como estamos nun momento de reivindicación da transparencia e todos somos moi 
transparentes, traemos unha moción que esperamos que lles guste e que PODEN VOTAR POR 
PUNTOS, para instar ao goberno local a: 
1.- Creación dunha lista "PÚBLICA" de empresas que queiran traballar para o Concello na que 
conste a actividade á que se adica ou para a que se oferta. 
2.- Establecer como mecanismo invitar ás 5 primeiras de cada sector ou servizo de tal xeito que 
noutra convocatoria se volva a invitar ás dúas mellores cualificadas e as outras pasen ao final da 
lista. 

3.- Facilitar aos voceiros e publicar na web do Concello os termos exactos que consten na 
invitación a participar no procedemento (que saibamos que a todos se lles propón o mesmo). 
4.- Publicar na web do Concello todas e cada unha das contratacións realizadas onde conste: 
- Modelo da invitación 
- Propostas presentadas 
- Criterios de adxudicación 
- Resolución da adxudicación 
5.- Ter sempre, en cada convocatoria, un compoñente de avaliación referido á responsabilidade 
social corporativa e/ ou a unha implicación co ben común. 
INTERVENCIÓNS.- 
O concelleiro GONZÁLEZ CAMPO di que os criterios sexan o máis transparentes posible, non 
pode apoiar a moción, porque suporía un colapso na administración e sobrecarga nos traballos. 
Os puntos propostos é labor de fiscalización dos grupos de oposición. 
O concelleiro ORGE MÍGUEZ di que a oposición debe fiscalizar a actuación do goberno, se 
colapsaría o servizo de contratación, habería unha sobrecarga de traballo, o proposto non é 
suficiente para xustificar a falta de transparencia da xestión municipal. Votan en contra. 
A concelleira PARÍS BLANCO di que votan en contra, existe un rexistro de licitadores, dita lista 
é pública. Xeraríase unha carga de traballo, propón deixala sobre a mesa e votala noutro 
momento. 
O concelleiro BLANCO PÉREZ di que o orzamento non é incompatible coa fiscalización da 
oposición. Non a van deixar na mesa. 
O concelleiro GONZÁLEZ CAMPO di que a oposición ten unha función definida, o BNG nunca 
sementou dúbidas sobre as persoas, as dúbidas as fiscalizan nos expedientes que examinan. 
O concelleiro ORGE MÍGUEZ di que se mantén na súa postura, que non hai capacidade para 
facer o proposto. 
A concelleira PARÍS BLANCO di que o concello fai máis traballo do que a lexislación lle esixe. E 
que o servizo de intervención tamén fiscaliza o seu traballo.



O concelleiro BLANCO PÉREZ di que o seu obxectivo non é sementar dúbidas, saben que hai 
contratos que por lei poderíanse adxudicar de forma directa, e se están chamando a outras 
empresas para que participen. 
VOTACIÓN E ACORDO. 
O Concello pleno rexeita a moción, en votación ordinaria, por vinte votos en contra ( 10 do PP, 8 
do PSdeG-PSOE, 2 do BNG) e un voto a favor (1 de AER) 
12.3 COMPARECENCIAS 
12.3.1 COMPARECENCIA DA CONCELLEIRA DE ECONOMÍA E FACENDA SOLICITADA 
POLO GRUPO MUNICIPAL AER SOBRE O MAIOR PAGAMENTO POLA EDAR DE TEIS 
QUE POLA DE REDONDELA. 
Comparecencia presentada polo grupo municipal AER o día 30/ 10/ 2013 e rexistrada o número 
14941, é retirada polo mesmo grupo que a propuxo. 
12.4 ROGOS E PREGUNTAS. 
12.4.1 ROGOS E PREGUNTAS DO GRUPO MUNICIPAL AER 
Formúlanse os seguintes rogos e preguntas presentados polo grupo municipal AER con entrada 
no rexistro xeral en data 04/11/2013 con número 15069: 
1) Pregunta sobre saneamento. 
Visto o informe de Intervención sobre as contas de 2012 no que consta: 
"Datos económicos: 
- Censo de vivendas 11.808 unidades" 
Preguntamos ao concelleiro de Medio Ambiente: Cantas destas vivendas están conectadas á 
rede municipal de sumidoiro? 
Resposta 

O concelleiro ÁLVAREZ BALLESTEROS di que non sabe a cifra exacta, é unha cifra que está 
variando día a día. 

2) Pregunta sobre Racing Club Chapela. 
Dada a satisfacción manifestada polos resultados acadados pola nadadora do Racing Club 
Chapela, Loira, preguntamos ao concelleiro de Deportes: Vai artellar o Concello algunha liña de 
axuda para facilitarlle a súa participación no mundial de México? 
Resposta: 

O concelleiro CRESPO LÓPEZ di que en nome de todos quere felicitar ao club polos seus éxitos 
e felicitar, en particular, á nadadora Loira. 
Nas bases de subvencións de deportes aprobadas, o club ten dereito a solicitar a subvención, e o 
club pode participar en campionatos mundiais. Ao respecto da nadadora Loira, hai un 
compromiso do equipo de axudar para que represente a Redondela. 
3) Pregunta sobre limpeza nos ríos. 
O pasado 26 de setembro de 2013, tendo constancia dos recentes labores de limpeza do río 
Pexegueiro e as planificadas para o río Alvedosa no seu tramo urbano, AER solicitaba por 
rexistro a "Copia da solicitude de autorización a Augas de Galicia, da resposta deste organismo 
e dos condicionantes e precaucións xerais e concretas respecto as zonas de nidificación e 
hábitats das aves e fauna presentes nos ríos, indicacións acerca da eliminación de especies 
invasoras (fundamentalmente flora) e medidas tomadas respecto a especies autóctonas presente 
no leito e nas beiras." 
Ese mesmo día, o 26-09-2013, publicábase unha nova do Faro de Vigo onde se indicaba que o día

limpeza do cauce do Pexegueiro para previr 

desbordamentos. Curiosamente a fotografía que compaña é a dunha retroescavadora de gran 
tamaño limpando co seu cazo a canle do río Pexegueiro. 
O día 2 de outubro de 2013, AER recibe resposta do Departamento de Medio Ambiente asinada 
por Miguel Ángel Álvarez, poñendo a nosa disposición a información solicitada. Unha vez 
analizada a susodita información obsérvase: 
- Que ante a solicitude de autorización do Concello de Redondela, por emerxencia, para a 
limpeza en varios tramos de canles fluviais que transcorren polo concello de Redondela, 
segundo planos que se achegan; tramo río Pexegueiro, tramos río Alvedosa, tramo río Maceiras 
e tramo río Maceiras para dragar, o organismo Augas de Galicia autoriza os traballos coa obriga 
de que o Concello debe dar conta ao Garda fluvial deste Organismo acerca do día que se vai 
realizar a limpeza e Comunicando a súa finalización. 
Pensamos que foi imposible que o Concello dera conta do inicio ao Garda Fluvial pois a 
autorización chegou ao concello o día 2 de outubro e a limpeza do río Pexegueiro realizouse o 
25 de setembro. O día 25 coincide co día en que Xefe do Servizo Territorial de Medio Ambiente 
asina a autorización. 

-Que nesa autorización o Organismo público Augas de Galicia establecía: 
Na execución dos traballos deberán ter en conta as seguintes condicións: 
* Os medios utilizados para realizar os traballos de limpeza procurarán a mínima afección ao 
espazo fluvial en xeral. 
* Os restos ocasionados polas actuacións previstas, deberán ser tratados adecuadamente. 
* Prohíbese, expresamente, utilizar as marxes fluviais e ribeiras como lugares para o depósito de 
materiais, parque de maquinaria e, en xeral, todas aquelas actividades que supoñan un risco de 
contaminación das augas ou alteración do ecosistema asociado. 
* Prohíbese a corta ou destrución da vexetación arbustiva ou arbórea de ribeira da zona de 
servidume e deberase repoñer a que poida resultar afectada pola execución dos traballos 
autorizados. 

En AER dende aquel día non paramos de preguntamos a quen do Concello se lle ocorreu meter 
un retroescavadora no río e en virtude de que criterio consideraron que esta forma de actuar 
procura a mínima afección, tal como condicionaba Augas de Galicia. Tamén nos preguntamos se 
o garda fluvial colleu vacacións nos días nos que se executaron as obras. 
Que se as datas correspondentes ao proceso administrativo de solicitude e concesión de 
autorización foron as seguintes: 

23/09/ 14 O alcalde asina a solicitude para o servizo de Medio Ambiente 
24/09/ 14 Rexistro de saída do documento anterior dende o Concello de Redondela 

25/09/14 Asina a resposta o Xefe do Servizo Territorial de Medio Ambiente, o Sr. Francisco Alonso 

26/09/14 e-mail do Concello para Medio Ambiente (para axilizar, supoñemos) con copia da 
solicitude 

27/09/ 14 Rexistro de saída da resposta do Xefe de Servizo Territorial 

02/ 10/ 14 Rexistro de entrada da resposta no Concello 

Podemos comprobar claramente que o Departamento de Medio Ambiente do Concello de



Redondela acometeu unha actuación sobre un río sen a oportuna autorización de Augas de 
Galicia (o que é unha grande irresponsabilidade pois de terse detectado e sancionado polo 
organismo competente esta infracción, o Concello de Redondela tería que abonar a preceptiva 
multa económica). Tamén pensamos que estes feitos e mentiras son suficientes para que o 
responsable aceptase o seu grave erro e, por dignidade e coherencia, dese un paso adiante e 
deixase o seu posto de responsabilidade. 
En virtude de todo o anteriormente exposto, preguntamos ao concelleiro de Medio Ambiente de 
xeito claro e conciso, polo que pregamos non se ande polas ramas: 
Pensa vostede que tanto AER como a veciñanza de Redondela é estúpida, ou ten os ollos 
vendados, ou vai permitir que proceda ao seu libre albedrío, saltándose a legalidade dun xeito 
tan descarado e irresponsable, tendo en conta que ostenta a representatividade de todo o noso 
Concello en cuestións de Medio Ambiente? 
Resposta 

O concelleiro ÁLVAREZ BALLESTEROS dí que no departamento de medio ambiente actúase de 
acordo coa lei, a limpeza empezou no ano 2012, que se pediron as autorizacións pertinentes, e 
tramitáronse con urxencia e actúase de acordo coas autorizacións recibidas. 
1) Rogo sobre cursos/ actividades das asociacións. 
Novtermo municipal de Redondela existe unha gran cantidade de asociacións, moitas das cales 
levan a cabo actividades, cursos, obradoiros, etc. durante todo o ano, dirixidos non só para os 
seus socios senón para calquera veciño do Concello. 
A persoa que queira realizar un curso ou actividade atópase co problema ou dificultade de que 
non existe ningún tipo de información ou publicidade a nivel municipal, que dun modo 
unificado proceda a indicar todas as actividades que ofrecen as distintas asociacíóns, téndose 
que desprazar a cada parroquia para obter información. 
Polo anterior, e sabendo que este tema foi tratado no Consello da Muller, rogamos/ interesarnos 
que dun modo fácil e unificado (folleto informativo ou web municipal) se proceda dar 
publicidade a todas as actividades, obradoiros, cursos, etc. que se realizan polas distintas 
asociacións no termo municipal de Redondela. 
2) Rogo sobre pluviais en Mendiño. 
Na Avda. Mendiño, á altura do centro educativo, hai una serie de sumidoiros de augas pluviais 
que cos distintos asfaltados da estrada foron quedando moito máis baixos cá estrada. Tendo en 
conta a cantidade de afluencia de nenos e demais persoas nos días de feira, este feito é un 
continuo perigo para os veciños e por isto rogamos que suban ditos sumidoiros ata o nivel da 
estrada co fin de evitar posibles accidentes aos peóns que por alí transiten. 
3) Rogo sobre o visor de planimetría na web do Concello. 
Nas últimas semanas atopámonos con que o visor de planimetría do Concello que está na 
páxina web non responde. Considerando que é una ferramenta de grande utilidade para os 
veciños, rogamos se recupere no menor tempo posible. 
4) Rogo sobre papeis da xestión de Medio Ambiente. 
No pleno do 26 de setembro, o concelleiro de Medio Ambiente compareceu a petición de AER 
para dar conta sobre a súa xestión en varios asuntos da súa concellería. Miguel Ángel Álvarez 
Ballesteros dixo que fixera un resumo de 9 folios e comprometeuse a facilitarllos a AER. A data 
de hoxe aínda non os temos, polo que rogamos ao concelleiro de Medio Ambiente que nos dea 
unha copia destes 9 folios o antes posible. 
Formúlanse as seguintes preguntas e o seguinte rogo presentados polo grupo municipal AER 
con entrada no rexistro xeral en data 27/11/2013 con número 16258: 
1) Pregunta sobre local de ensaio.

Cidadá, enviouse un comunicado onde se 

poñía de manifesto o - - .n o o z ocal de ensaio e medidas de seguridade que se tomaran ao 
respecto. Deducimos nese mesmo texto que o sis ema de vixilancia non se está a empregar de 
xeito eficaz, polo que preguntamos: v 

Que seguimento se fixo dende o Concello das medidas de seguridade que foron instaladas, en 
que situación se atopa actualmente o local de ensaio e que solucións teñen pensado adoptar? 
Resposta 

A concelleira QUELLE FERNÁNDEZ dí que a cámara instalada graba por movemento, é un 
local que se autoxestiona, se da aviso ao Concello e cando se atopen anomalías actuarase. 
2) Pregunta sobre fecais en Cesantes. 
Unha vez tras outra veñen dándose casos de vertidos de fecais aos nosos ríos e mesmo ao mar. 
Non temos constancia de intervención algunha para remedialo máis aló de limpar. Señor 
concelleiro de Medio Ambiente, gustaríanos escoitar por unha vez que en vez de limpar van 
adoptar remedios para non ter que limpar tanto e tan inutilmente. 
Neste caso queremos saber que medidas se están a adoptar na rede de sumidoiros que pasa pola 
praia de Cesantes porque, dando por suposto que coñece o problema, pluviais e fecais van 
xuntas e desbordan polos aliviadores. Pasan ao paseo, van polas canles de pluviais do paseo 
cara ao mar, pero como están obstruídas acaban, pluviais e fecais desbordadas no parque 
infantil. Testemuñas orais, fotográficas, de vídeo amosan esa circunstancia cada vez que chove 
forte. E aquí chove forte de cando en vez. Non sabemos se o sistema de bombeo é suficiente para 
o caudal desa rede e mesmo que a capacidade da tubería é axeitada. Gustaríanos tamén que nos 
garantise que coas novas obras na estrada da praia non se incorporaron máis pluviais a esa 
mesma rede de saneamento. Por todo o anterior, preguntamos: 
Ten algunha medida "en marcha e con data de intervención" para resolver este problema? 
Resposta 

O concelleiro ÁLVAREZ BALLESTEROS di que cando formularon a pregunta, trasladáronlla a 
Aqualia, e pasa a dar lectura do informe recibido da concesionaria, di que as augas pluviais e 
fecais están separadas. 

3) Pregunta sobre o pavillón de Porto Cabeiro. 
Sabemos das numerosas queixas sobre as anomalías que presenta o pavillón do C.P. Porto 
Cabeiro, realizadas polos distintos colectivos (asociacións, clubes deportivos, membros do 
Colexio público Porto Cabeiro e usuarios do pavillón) durante estes máis de 2 anos que leva de 
mandato este goberno local. Non sabemos que está a pasar coa caldeira e a pista desta 
instalación deportiva, utilizada a diario polos veciños deste Concello como centro de 
adestramento; lembremos que ata alí van nenos de tódalas parroquias como vostede ben sabe. 
Non entendemos que en todo este tempo non se dea arranxado este problema, e a xente siga 
duchándose en auga fría, a maioría nenos. Ademais, a pista segue a dar problemas de esvaróns, 
despois de que pasaran por alí membros de diferentes empresas, ao longo destes 2 anos e pico, 
para ver os problemas e facer presupostos. Por todo o mencionado anteriormente, preguntamos: 
Que medidas está tomando o concelleiro de Deportes para solucionar os problemas da pista e 
da caldeira deste pavillón? 
Resposta 

O concelleiro CRESPO LÓPEZ di que é un problema que xa existía. A caldeira non tiña 
mantemento, pediuse informe técnico do concello e dixo que se tiña que cambiar e se cambiou a 
caldeira. Respecto á pista, os clubes transmitíronlle que esvaran, a empresa construtora e 
arquitecto din que cumpre, levou unha máquina que fixera limpeza e fixéronse probas con 
resinas e lacas, pero non foron boas. Pediu novas probas para que non esvaren. 
4) Pregunta sobre o patio cuberto do Colexio Santa Mariña



O pasado 13 de novembro, na súa visita a Redondela, o Xefe Territorial da Consellería de 
Cultura, Educación e Ordenación Universitaria en Pontevedra César Pérez Ares, declarou ante 
as reivindicacións para a construción dun patio cuberto no CEP Santa Mariña, que este asunto 
non "era prioritario". Dáse a circunstancia que dende hai varios cursos escolares toda a 
comunidade educativa do CEP Santa Mariña está a reclamar a urxencia desta obra, xa que se 
está a dar a situación que nos días de chuvia a metade do alumnado deste centro non pode 
realizar a materia de Educación Física, co grave prexuízo para a formación do alumnado. 
No Pleno do Concello de 23 de febreiro de 2011 aprobouse unha moción para "esixir a 
Consellería de Educación que concretara os prazos e orzamentos para a construción dun patio 
cuberto no Colexio de Educación Primaria Santa Mariña de Redondela". A resposta do Xefe 
Territorial da Consellería de Educación demosü-a que non existe nin planificación nin 
orzamentos para a construción desta obra. Cómpre salientar que a xustificación da conxuntura 
de crise económica non é válida, xa que pasaron varios orzamentos anuais da Consellería sen 
que se iniciase a construción deste patio cuberto. 
Ante o incumprimento do acordo do Pleno do Concello, en outubro do 2011 AER pediu nunha 
moción o posicionamento de todos os grupos representados no Pleno e propuxo que para 
facilitar a construción da obra, o Concello asumíse unha parte dos gastos. Finalmente, aceptouse 
por unanimidade unha emenda do BNG para "solicitar da 
Xunta de Galicia que inclúa no orzamento de 2012 a consignación necesaria para a 
construción do patio cuberto no colexio de Santa Mariña de Redondela". 
Xa van alá máis de 2 anos e a construción dun patio cuberto no CEP Santa Mariña segue sen se 
levar a cabo nin estar prevista nos orzamentos, co conseguinte prexuízo para o alumnado deste 
centro educativo redondelán. 

PREGUNTA: Que pasos vai seguir o alcalde para apoiar as reclamacións da comunidade 
educativa do CEP Santa Mariña, respectar e facer cumprir os acordos tomados no pleno do 23 
de febreiro do 2011, demandar a construción do patio cuberto como un tema prioritario e esixir 
á Xunta de Galicia a construción do mesmo? 
Resposta 

O alcalde sinala que é prioritario, di que o patio cuberto é necesario. Se lle puxo ao servizo do 
colexio o pavillón municipal. Se buscan solucións, para que se poida facer. 
1) Rogo de "Redondela a un click". 
Recentemente, o Concello de Redondela ven de ter a iniciativa de achegar toda a información 
cultural a aqueles veciños que así o desexen, sen máis que proporcionando o seu correo 
electrónico, polo que recibirán información dende a Concellería de Cultura dos eventos culturais 
dos que teñan constancia neste departamento. Esta iniciativa denomínase "A programación 
cultural a un click" e ven a demostrar que é posible manter informados aos veciños de 
Redondela dun xeito económico e sinxelo. Por este motivo rogamos que se faga extensiva esta 
iniciativa a tódolos eidos e departamentos do Concello de Redondela, informando á veciñanza 
mediante o correo electrónico de todo tipo de información de interese: cultural, mocidade, 
muller, licitacións, ofertas públicas, procedementos diversos, exposicións públicas, etc. Esta 
iniciativa ben se podería denominar "O Concello de Redondela a un click". 
Formúlanse as seguintes preguntas presentadas polo grupo municipal AER con entrada no 
rexistro xeral en data 24/ 12/ 2013 con número 17967: 
1) Pregunta sobre o custe da festa de fin de ano organizada polo Concello 
Tendo coñecemento de que o Concello ía organizar unha festa de fin de ano (carpa e orquestra) 
o 29 de novembro, solicitamos a través do rexistro que se nos informara de: "expedientes de 
contratación de tódolos complementos como carpa, son, grupo/ s musicais, etc. Incluindo os 
custes e partidas nas que se incluirán". Tendo en conta que seguimos esperando contestación, 
preguntamos:

carpa, son, grupo/ s musica , etc. Incluindo os c tes e partidas nas que se incluirán? 
Resposta 

A concelleira QUELLE FERNÁNDEZ di que non hai grupos musicais, vai haber unha orquestra 
e unha carpa, o custe total non o sabe, falta un xerador, e os expedientes están no departamento 
de cultura. 

2) Por moüvo das sucesivas queixas dos veciños da parroquia de Chapela, na que seguen a 
producirse roubos e situacións de inseguridade cidadá, voltamos a preguntarlle pola pouca 
presenza policial, a cal demandamos que exista as 24 horas do día, ademais de que a oficina de 
queixas, rexistros, etc. teña unha maior presenza ou publicidade co obxectivo de dar un mellor 
servizo. 

Considerando que os efectivos da policía local que están de garda son escasos para un 
municipio como Redondela, ¿teñen pensado facer algún cambio para poder ter unha patrulla da 
policía 24 horas na zona de Chapela, Trasmañó, etc. ao igual que están na zona de Redondela, 
con visados para poder ampliar ás demais parroquias a presenza das patrullas de garda? 
Reclamando a colocación dun cartaz de rexistro municipal na oficina de Chapela ¿cando pensa o 
Concello darlle a publicidade necesaria para que os veciños poidan resolver o papeleo das súas 
incidencias sen ter que vir ao Concello? 
Resposta 

O concelleiro GONZÁLEZ BARBEIRO di que en Chapela, como no resto de parroquias, hai 
presenza as 24 horas da policía, segundo as gardas. Inténtase optimizar recursos. Respecto a 
oficina de rexistro municipal en Chapela, dí que ten letreiro, se ben en papel, deuse publicidade 
no diario Faro de Vigo e presentouse polo concelleiro Álvarez Ballesteros. 

E sen máis asuntos a tratar, o presidente levanta a sesión da que redacto a presente acta, sendo 
as vinte e tres horas e trinta minutos da data indicada no encabezamento e da que, como 
Secretaria, dou fe.-

DILIXENCIA 

Para facer constar que o presente Libro de Actas do Concello Pleno, péchase coa 
transcrición da sesión celebrada con carácter ordinario o día 26 de Decembro de 2013, rematando a 
mesma no folio n” 141, dos 142 que son os que compoñen o presente Libro, dende o folio N" O01 do 
Papel Timbrado da Comunidade Autónoma de Galicia, Serie A, N“ 1179708 ó folio N°142, Serie A, 
N°1179849. 

Redondela, 26 de Decembro de 2013. 

A Secreta 'a Xe lAccídental 

Paloma Meno Rodriguez









CONCELLO DE REDONDELA 
fifa: ARQUIVO/og) 

TRANSFERENCIA E ARQUIVO 

Deixamos constancia, mediante este escrito, de que a Documentación aquí custodiada, consistente no : 

Libm de Actas Pleno 20 7 7 

foi entregada ó Arquivo dende o Departamento de Secretaría a través da funcionaria Dona Dolores 
Táboas González o 10/09/2015 mediante a Transferencia n° 

N tir/tem Trarzjmucia 
1 163 201 5 

A ausencia ou sobrepresencia de documentación administrativa dentro do expediente 
administrativo antes citado, non será competencia do departamento de Arquivo, nin da funcionaria 
encargada do seu funcionamento. Foi introducido, a data de hoxe, na Base de Datos do Arquivo 
municipal, ubicándoo e descibríndoo dentro da seguinte Unidade de Instalación do seguinte xeito: 

U / I Descripción Base de Datos 

8.000/3 Ljbm Adm de Pleno 2013 

E para que así conste emito e asino, a data de hoxe, a seguinte Testemuña de Transferencia e Arquivo. 

Redondela, Xove 0 de 
4 
etemb do 2015 

' 'ar de Arquiv 

rIAlfonsoXIl,2;36800RedondeIa(Pontevedra), NIF-P-3604500-C, Telf. 986400300—Fa>c 986403894

